
“I poshtëruar qoftë ai njeri, tek i cili përmendem dhe
nuk dërgon salavat mbi mua. I poshtëruar qoftë ai

njeri që e arrin muajin Ramazan e pastaj ai kalon pa
iu falur mëkatet. I poshtëruar qoftë ai njeri njeri që i
ka prindërit gjallë në pleqëri e nuk bëhen shkak që ai

të hyjë në Xhenet.”

Ebu Hurejra (Allahu qoftë i kënaqur me të!) transmeton se i Dërguari i Allahut صلى الله عليه وسلم ka
thënë: “I poshtëruar qoftë ai njeri, tek i cili përmendem dhe nuk dërgon salavat mbi

mua. I poshtëruar qoftë ai njeri që e arrin muajin Ramazan e pastaj ai kalon pa iu falur
mëkatet. I poshtëruar qoftë ai njeri njeri që i ka prindërit gjallë në pleqëri e nuk bëhen

shkak që ai të hyjë në Xhenet.”
[Ky hadith është sahih] [رواه الترمذي وأحمد]

Profeti صلى الله عليه وسلم   në  këtë  hadith  ka  bërë  lutje  kundër  tre  llojeve  të  njerëzve,  që  hundët  e  tyre  të
ngjiten në pluhur, si shenjë poshtërimi, turpërimi dhe humbjeje: Lloji i parë: Ai në praninë e
të cilit përmendet Profeti صلى الله عليه وسلم, por ai nuk dërgon salavate mbi të, duke thënë: "Sal-lallahu alejhi
ue selem" ose ngjashëm me këtë. Lloji i dytë: Ai që e arrin muajin Ramazan dhe pastaj ky
muaj i kalon pa iu falur, për shkak të pakujdesisë së tij në kryerjen e veprave të bindjes ndaj
Allahut. Lloji i tretë: Ai njeri, të cilit prindërit i arrijnë pleqërinë pranë tij, por ata nuk bëhen
shkak  që  ai  të  hyjë  në  Xhenet,  për  shkak  të  mosbindjes  dhe  neglizhencës  së  tij  në
përmbushjen e të drejtave të tyre.

